
HELP
En, ja, soms word die hond gekeur, maar 

die hanteerder nie. 
So van leeshond gepraat: PAT behartig 

ook ’n vrywilliger-leesprogram vir hoof-
saaklik graad 3-kinders met leesprobleme. 
Hierdie vrywilligers ondergaan bykomende 
opleiding en is geregistreer by die R.E.A.D.-
program van Intermountain Therapy 
Animals, die Amerikaanse organisasie wat 
hiermee begin het en wie se program PAT 
volg. “Dis ’n verbintenis wat jy maak. Jy 
moet elke tweede week gaan en jy kry drie 
kinders vir ’n kwartaal,” verduidelik Ma-
rieanna. 

Kortliks kom dit daarop neer dat die 
kinders vir die hond lees en prentjies wys, 
of vertel wanneer daar moeilike woorde is. 
Dit neem die spanning van hulle af, ver-
duidelik Marieanna. Die vrywilligers bly op 
die agtergrond, hoewel hulle onderwysers 
al daarop kon wys dat ’n kind soms net ’n 
sig- of gehoorprobleem het.

Vir die 15 minute wat die leessessie 
duur, moet die hond stil kan lê.

Die hanteerders is baie fyn op hul honde 
ingestel, vertel Marieanna. “Daar is sekere 
tekens dat ’n hond genoeg gehad het. Dan 
vat jy hom uit en loop ’n draai voor jy terug-
keer. Jou groot verantwoordelikheid is om 
op die hond te fokus.”

’n Hanteerder weet nooit vooraf wat die 
effek van ’n besoek gaan wees nie. ’n Geval 
wat vir Marieanna uitstaan, was dié aan ’n 
alzheimer-pasiënt in ’n ouetehuis wat met 
hul besoek die eerste keer in ’n lang tyd 
gepraat het met: “O, maar dis ’n mooi hond.”

“Ander effekte, soos ’n verlaging in 
bloeddruk en polsslag, kan nie gesien word 
nie, maar is al wetenskaplik bewys. Angs en 
depressie verminder. Mense raak sosiaal in 
’n ouetehuis. Waar hulle andersins nie sou 
gepraat het nie, gesels hulle nou oor die 
hond se kuiers.”

En natuurlik is sulke besoeke goed vir 
die hanteerder en hond ook. 

Is daar spesi�eke honderasse wat beter 
as besoek- of terapiehonde reageer?

“Nee,” sê�Magdie, “hoewel sekeres 
tradisioneel meer gebruik word omdat hulle 
werkgeoriënteerd is, soos golden retrievers, 
labradors en Duitse herdershonde. Hulle 
hou daarvan om goed te gaan haal en iets 
te doen. Duitse herdershonde is ook goeie 
beskermende metgeselle.”

Maar eintlik kan enige ras gebruik word. 

Skoothondjies is lekker om op iemand se 
skoot of bed te tel. ’n Spelterapeut sal hulle 
ook baie keer verkies omdat sy met klein 
kindertjies werk en hierdie hondjies minder 
bedreigend is. “Maar, onthou,” sê Magdie, 
“hulle kan geniepsig wees. Groter honde 
aanvaar dit makliker wanneer mense teen 
hulle lê en hulle druk, hoewel hulle dit ook 
maar moet leer.

“Enige hond wat van kleins af geleer en 
gesosialiseer word, kan suksesvol werk. 
Sekeres is net moeiliker omdat hulle dalk 
nie goed met ander honde oor die weg kom 
nie of baie beskermend teenoor die eienaar 
is. Temperament het met ras, maar ook met 
grootmaak te doen.”

Magdie se huidige werk behels hoof-
saaklik om mense wat ’n dier deel van die 
gesin wil maak, te help om die regte keuse 
te maak, ongeag of dit ’n geselskapdier of 
’n dier vir iemand met spesiale behoeftes is. 
“Vir ons is die etiese aspekte van die mens-
dier-verhouding baie belangrik. Dit kan nie 
tot voordeel van die mens, maar tot nadeel 
van die dier wees nie. Daar word baie in die 
media gepraat oor hoe goed ’n dier vir ’n 
kind is, maar niemand sê dat die hond se 
belange ook belangrik is nie. En omdat daar 
ongelukkig nie ’n oorkoepelende liggaam is 
wat dit kan beheer nie, kan enigiemand ’n 
hond oplei of kry.”

Sy bedryf deesdae ’n klein sentrum naby 
Worcester in die Kaap nadat sy lank aan die 
Universiteit Pretoria ’n dosent in maatskap-
like werk was.

In een van verskeie werksessies wat sy 
aanbied, help sy mense om terapiehonde 
reg te kies en op te lei. 

As sy so terugdink, dink sy die grootste 
effek wat sy behaal het, was met haar be-
soeke oor amper 20 jaar aan een spesi�eke 
pasiënt in die Weskoppies- psigiatriese 
hospitaal met verskillende honde. “Weens 
jare se verwerping was hy ’n baie siek mens 
met geen familie of vriende nie. Ek was die 
enigste persoon wat hom besoek het, en 
die honde het baie gehelp dat hy met my 
kon kommunikeer. Hy skryf nou nog brie�es 
en vra hoe dit met ‘sy’ hond gaan. Dit het so 
baie vir hom beteken dat iemand omgee.”

Vir meer inligting, kontak Marieanna by 

mclr@sun.ac.za, Magdie by 083�456 8889, of 

besoek www.pat.org.za of www.therapytop -

dogs.co.za Vk


